
Agjencia pér Informim dhe Privatési, Zyrtari i Inspektimit, duke vepruar né pajtim me nenin 68,

nenin 69, paragrafi 1, nenin 71, paragrafi 1, nén paragrafin 1.1 dhe 1.6 si dhe nenin 92, paragrafi 1,

nén paragrafi 1.1. dhe 1.3 t& Ligjit Nr. 06/L-082 pér Mbrojtjen e té Dhénave Personale, pas
inspektimit té realizuar sipas detyrés zyrtare, ndaj Komunés sé Gjakovés, nxjerr kété:

VENDIM

1. Shgiptohet gjobé ndaj Komunés sé Gjakovés né vleré prej €20.000 (njézet mijé euro), pér
pérpunimin e té dhénave pa bazé ligjore.

2. Obligohet Komuna e Gjakovés, qé shumén prej €20.000 (njézeté mijé euro) té paguajé, né
afat prej 15 ditésh, né xhirollogariné e Agjencisé pér Informim dhe Privatési, Nr.
1000400070005127/ Banka Qendrore e Republikés sé Kosovés.

3. Urdhérohet Komuna e Gjakovés té béjé largimin e listave me té dhénat personale: emrin,
mbiemrin, vitin e lindjes, numrin personal, diagnozén e sémundjes numrin e llogarisé
bankare, numrin e telefonit té& personave fizik, té cilat jané té publikuara né ueb fagen
zyrtare té saj.

4. Urdhérohet Komuna e Gjakovés té béjé largimin e listave me té dhénat personale nga té
gjithé motorét e kérkimit né internet.

5. Obligohet Komuna e Gjakovés gé brenda pesémbédhijeté (15) ditésh nga data e hyrjes né

fugi té kétij vendimi, té ndérmarré té gjitha veprimet e duhura pér zbatim té kétij vendimi
dhe ta njoftojé Agjenciné pér Informim dhe Privatési.

6. Vendimi hyn né fuqgi ditén e nénshkrimit.



Arsyetim

Agjencia pér Informim dhe Privatési (Agjencia), mé daté 10.06.2024, ka pranuar informacion se
Komuna e Gjakovés né fagen zyrtare té saj (internet) ka té publikuara pér njé kohé lista me té dhéna
personale té subjekteve té té dhénave (pérfituesit e subvencioneve shéndetésore), duke pérfshiré
emrin, mbiemrin, vitin e lindjes, numrin personal, diagnozén e sémundjes numrin e llogarisé
bankare, numrin e telefonit té personave fizik, qé kané pérfituare nga ana e subvencioneve
shéndetésore pér vitin 2024.

Né mbéshtetje té nenit 68 té Ligjit Nr. 06/L-082 pér Mbrojtjen e t€ Dhénave Personale, sipas detyrés
zyrtare, mé daté 11.06.2024, Agjencia ka filluar procedurén e inspektimit pér verifikimin e
informacioneve té pranuara. Fillimisht zyrtarét e inspektimit t¢ Agjencisé, kané inspektuar fagen
zyrtare té Komunés sé Gjakovés, https://kk.rks-gov.net/gjakove/ , né té cilén éshté vérejtur rubrika
Konkurset dhe njoftimet dhe pas hapjes sé késaj rubrike, hapet dritarja né té cilén shfagen
dokumente té ndara né vite, ku secili vit ka té listuar disa dokumente-lista me té dhénat e pérfituesve
shéndetésor;

Prové:
https://kk.rks-gov.net/gjakove/wp-content/uploads/sites/2/2024/06/Vendim-nr.6351-per-aprovim-
te-rekomandimit.pdf?fbclid=lwZXh0bgNhZWOCMTAAAROQL3fIP-_EJahA9SR5thly6Tyke-
R2K4mXsrB-DDrrzZonQUKTNEmrYhw_aem_AUPIw-p7mYP-
TU4a2tn61FNfemN6PcWOucctxKi-IpJawgGly 19p7jLbXdhwTVgQadi_akoN3woJ7th7jGkOtKp

Mé pas éshté inspektuar ¢cdo dokument i publikuar, pér té verifikuar se cilat t¢ dhéna jané té
publikuara.

e Kolona e cila i pérket vitit 2024 i publikuar gjaté muajit prill, pérmban listat e 200 (dy qind)
personave, té cilét kané pérfituar nga subvencionet shéndetésore pér vitin 2024 né té cilén jané
publikuar té dhénat personale si; emrin, mbiemrin, vitin e lindjes, numrin personal, diagnozén e
sémundjes numrin e llogarisé bankare, numrin e telefonit té personave fizik, si dhe njé listé té 207
(dyqind e shtaté) personave té cilét nuk kané pérfituar subvencione shéndetésore pér vitin 2024,
gjithashtu me té dhénat personale si: emri, mbiemri, numri i telefonit, viti i lindjes si dhe diagnoza
e sémundjes.

Agjencia, mé daté 11.06.2024, pérmes postés elektronike, ka kérkuar nga Zyrtaré pérgjegjés té
Komunés sé Gjakovés, pér té sqgaruar ligjshmériné e pérpunimit té té dhénave personale,
ligjshmériné e publikimit té listave té pérfituesve si dhe nése éshté paraparé marrja e pélgimit nga
subjektet e té dhénave, pér té publikuar té dnhénat e tyre.

Mé daté 11.06.2024, pérmes postés elektronike Agjencia éshté njoftuar lidhur me kérkesén e béré
ndaj kontrolluesit si né vijim: “Gjaté dités sé djeshme, nga Zyra pér Informim jané publikuar
Vendimet e Kryetarit t¢é Komunés, ashtu si¢ parashihet me aktet ligjore pérkatése. Né mesin e
Vendimeve, ka gené edhe Vendimi me nr. prot. 01-400/05-6351 pérmes sé cilit kryetari i komunés e
ka aprovuar rekomandimin e komisionit pér ndarjen e subvencioneve té drejtorisé pér Shéndetési
dhe Mirégenie Sociale, pér subvencionimin e shérimit té 200 qytetaréve té komunés sé Gjakoves.
Nga njé pakujdesi njerézore, krejtésisht e natyrés teknike, bashkéngjitur kétij vendimi éshté
pérvjedhur edhe lista e 200 pérfituesve e cila fatkegésisht ka dalé e publikuar pas fages sé paré té
Vendimit né fjalé.

Rreth orés 22:00 jemi kontaktuar nga gazetarét e gazetés “Insajderi” dhe jemi njoftuar pér
publikimin e listés. Menjéheré pas késaj, kemi reaguar duke e hequr Vendimin nga ueb fagja dhe
po ashtu e kemi kontaktuar edhe zyrtarin e ASHI-sé, pér ta verifikuar hegjen e térésishme té
Vendimit. Pas késaj, po pérmes gazetés “Insajderi”, kemi njoftuar pér hegjen e Vendimit dhe kemi
kérkuar falje publike pér té gjithé qytetarét gé kané mundur té preken nga ky publikim.
https://insajderi.org/pas-raportimi-te-insajderit-komuna-e-gjakoves-fshin-listen-ku-u-publikuan-
te-dhenat-e-pacienteve/

Pér informatén tuaj, komuna e Gjakovés éshté shumé e ndjeshme dhe e kujdesshme né mbrojtjen e
té dhénave personale dhe asnjéheré deri me tani nuk ka ndodhur gé té kalojé ndonjé gabim i tillé.
Vet lista njoftuese pér pérfituesit e subvencioneve té shéndetésisé, e publikuar me daté 19 prill 2024,
éshté e publikuar me iniciale dhe me numér té léndés sé aplikimit.”
https://kk.rks-gov.net/gjakove/category/konkurset-njoftimet/njoftimet/?page=3

Pér té vértetuar deklarimin e Komunés sé Gjakovés, zyrtarét e inspektimit kané analizuar
dokumentacionin e publikuar, duke krahasuar me deklarimet e komunés, me ¢’rast éshté vértetuar
se dokumenti i publikuar mé daté 19 prill 2024, i cili pérmban inicialet e pérfituesve éshté publikuar
para marrjes sé Vendimit 01nr.400/05-6351 té datés 24.04.2024, gé nénkupton se marrja e vendimit
éshté béré pesé (5) dité mé herét se marrja e vendimit. Ky veprim dhe pérgjigja gé iu éshté dhéné
Agjencisg, paraget lajthitje dhe jo transparencé né shgyrtimin e ¢éshtjes sé ngritur.

Ligji Nr. 06/L-082 pér Mbrojtijen e té Dhénave Personale (LMDhP) pércakton té drejtat,
pérgjegjésité, parimet dhe masat ndéshkuese lidhur me mbrojtjen e té dhénave personale dhe
privatésisé sé individit. Sipas nenit 3, paragrafi 1, nénparagrafi 1.1 t¢ LMDhP-sé, me té& dhéna
personale nénkuptojmé cdo informacion né lidhje me njé person fizik té identifikuar ose té
identifikueshém (“subjekt i t&€ dhénave”); njé€ person fizik i identifikueshém &éshté ai, i cili, mund té
identifikohet drejtpérdrejt ose jo drejtpérdrejt, vecanérisht duke iu referuar njé identifikuesi né bazé
té njé emri, njé numri identifikimi, té dhénave rreth vendndodhjes, njé identifikues online, ose njé
apo mé shumé faktoré specifiké pér identitetin fizik, psikologjik, gjenetik, mendor, ekonomik,
kulturor ose social té atij personi fizik.

Ndérsa paragrafi 1, nénpragrafi 1.12 i nenit 3 t&¢ LMDhP-sé, ka pércaktuar se té dhéna shéndetésore
jané té dhénat personale né lidhje me shéndetin fizik ose mendor té njé personi fizik, duke pérfshiré

dhénien e shérbimeve té kujdesit shéndetésor, gé tregon informacion né lidhje me gjendjen e tij ose
té saj shéndetésore.

Né kontekstin e mbrojtjes sé té dhénave personale dhe privatésisé sé individit, publikimi i té€ dhénave
personale nénkupton pérpunim té té dhénave. Kur kemi té béjmé me pérpunimin e té dhénave
personale, Ligji né dispozitat e tij ka dhéné kuptimin se cilat veprime konsiderohen si pérpunim i té
dhénave personale, gjegjésisht neni 3, paragrafi 1, nénparagrafi 1.2, té LMDhP-s&, pércakton se me
pérpunim nénkuptojmé “cdo veprim ose seri veprimesh gé kryhen ndaj té dhénave personale me
mjete automatike ose jo, si: mbledhja, regjistrimi, organizimi, strukturimi, ruajtja, pérshtatja ose
ndryshimi, térhegja, konsultimi, pérdorimi, publikimi népérmjet transmetimit, shpérndarja ose
ofrimi, njésimi ose kombinimi, kufizimi, fshirja ose asgjésimi”. Bazuar né kété, mbledhja, por edhe
publikimi i t¢ dhénave personale hyn né kategoriné e pérpunimit té té dhénave personale dhe si i
tillé duhet té jeté i ligjshém.

Ndérsa, pérkufizimi i shprehjes ‘kontrollues i t€ dhénave’ dhe ‘pérpunues i té¢ dhénave’ &shté i
pércaktuar né nenin 3, paragrafi 1, nénparagrafi 1.11 dhe 1.14 té¢ LMDhP-s&, me té cilin nénkuptohet
se kontrollues i té dhénave éshté ¢do person fizik apo juridik nga sektori publik ose privat gé
individualisht ose sé bashku me té tjerét pércakton géllimet dhe ményrat e pérpunimit té té dhénave
personale. Né kété rast, Komuna e Gjakovés cilésohet kontrollues i té dhénave personale.

LMDhP, né nenin 4 ka pércaktuar parimet themelore pér pérpunimin e té dhénave personale qé
duhet respektohet me rastin e pérpunimit té té dhénave personale, si¢ jané parimi i ligjshmérisé,
parimi i kufizimit té géllimit, parimi i minimizimit té t& dhénave, parimi i saktésisé, parimi i
kufizimit té ruajtjes, parimi i paprekshmérisé dhe konfidencialitetit dhe né fund parimi i
llogaridhénies, i cili pércakton se kontrolluesi duhet té jeté pérgjegjés dhe né gjendje té zbatoj
pérputhshméring e té gjitha e té gjitha parimeve té pércaktuara si me larté.

Parimi i ligjshmérisé, drejtésisé dhe transparencés pércakton se té dhénat personale pérpunohen né
ményré té paanshme, té ligjshme dhe transparente, pa e cenuar dinjitetin e subjekteve té té dhénave.
Parimi i ligjshmérisé, éshté njé parim i réndésie té vecanté pér céshtjen e bazés ligjore, pasi éshté
njé nga pérbérésit kryesoré té nevojshém gé pérpunimi té jeté i ligjshém. Transparenca, nénkupton
se kontrolluesi duhet gjithashtu t'u ofrojné subjekteve té té dhénave personale informacion té qarté
dhe transparent né lidhje me géllimin ose géllimet e pérpunimit té té€ dhénave té tyre personale dhe
bazén ligjore pér ta béré kété. Ligjshméria e pérpunimit té té€ dhénave personale éshté kur zbatohet
sé paku njé nga kriteret e paraparé né nenin 5 t¢ LMDHP-sé&, me té cilén kontrolluesi do té
legjitimonte pérpunimin e té dhénave, gé nénkupton se té dhénat personale duhet té pérpunohen
vetém né pérputhje me ligjin.

Baza ligjore pér pérpunimin e té dnénave personale éshté e lidhur ngushté me géllimin e pérpunimit,
dhe késhtu parimi i kufizimit té géllimit luan njé rol té réndésishém pér té siguruar gé pérpunimi té
keté njé bazé ligjore té vlefshme. Té dhénat personale duhet t&¢ mblidhen vetém pér géllime té
specifikuara, té qgarta dhe legjitime dhe t€ mos pérpunohen mé tej né njé ményré qé éshté e
papajtueshme me ato géllime. Né vecanti, géllimet specifike pér té cilat t& dhénat personale

pérpunohen, duhet té jené té garta dhe legjitime dhe té pércaktuara né kohén e mbledhjes sé té
dhénave personale. Ashtu si me parimin e kufizimit té géllimit, parimi i minimizimit té té dhénave
luan njé rol té réndésishém né vlerésimin e sakté té pérpunimit qé justifikohet nga njé bazé e caktuar
ligjore, si dhe ¢éshtja e “domosdoshmérisé”, e cila éshté njé element ky¢ i shumicés sé bazave
ligjore. Pérpunimi i té dhénave personale duhet té jeté adekuat, relevant dhe i kufizuar né até qé
éshté e nevojshme né lidhje me géllimet pér té cilat ato pérpunohen. Té dhénat personale qé
pérpunohen pértej kétyre kufijve, mund té mos keté njé bazé ligjore té viefshme.

Komuna e Gjakovés, né cilésiné e kontrolluesit, publikimin e listave me pérfitues té subvencioneve,
e realizon né bazé té Rregullores pér Plotésimin dhe Ndryshimin e Rregullores pér Plotésimin dhe
Ndryshimin e Rregullores pér Ndarjen e Subvencioneve t€ Komunés sé Gjakovés 01.NR 011-5651
e datés 20.12.2012. Kjo rregullore nuk ka rregulluar ¢éshtjen e publikimit té té dhénave, kategoriné
e té dhénave gé do té publikohen, e sidomos nuk ka paraparé publikimin e té dnénave té pérfituesve
té subvencioneve né I8min e shéndetésisé, si té dhéna té kategorisé sé veganté.

Publikimi i diagnozés sé sémundjes, numrit personal, si e dhéné personale, sé bashku me emrin dhe
mbiemrin, vitin e lindjes, numrin e telefonit, si dhe numrin e llogarisé bankare, éshté jo proporcional
me qgéllimin e publikimit gé éshté transparenca e shpenzimit té parasé publike. Njé publikim i tillé
ka mundur té béhet duke pérdorur teknika té anonimizimit, si dhe minimizimit té té dhénave me
géllim gé mos té identifikohen personat pérfitues té késaj mase.

Pérvec publikimit té té dhénave shéndetésore, qé ndikojné né privatésiné dhe dinjitetin e subjektit
té té dhénave, publikimi edhe i numrit personal paraget njé rrezik né vete pér periudhén e tanishme
té digjitalizimit té shérbimeve dhe mund té keté pasoja té rénda né jetén e tij. P&r mé tepér, pér shkak
té réndésisé sé tij, Agjencia konsideron se pérpunimi i numrit personal duhet té béhet vetém sipas
kushteve ligjore dhe kontrolluesi duhet té keté kujdes té vecanté gjaté pérpunimit.

Komuna e Gjakovés pérmes publikimit té listave pérfitues né fagen zyrtare té saj, me té dhénat
personale té lartcekura, ku hyjné edhe té dhénat shéndetésore, ka ekspozuar/zbuluar té dhéné té
personave fizik né rrjet (internet), né té cilén kané gasje numér i pakufizuar i vizitoréve.

Komuna e Gjakovés, né cilésiné e kontrolluesit, asnjéheré nuk ka pasur bazé ligjore té duhur gé té
béjé pérpunimin e té dhénave gé nuk jané pércaktuar né Rregullores pér Plotésimin dhe
Ndryshimin e Rregullores pér Ndarjen e Subvencioneve té Komunés sé Gjakovés 01.NR 011-5651
e datés 20.12.2012, sidomos pérpunimin e diagnozés shéndetésore, numrit personal, numrin e
telefonit, datélindjes dhe me kété veprim ka pérpunuar té dhéna personale né kundérshtim me nenin
4 dhe 5 té LMDhP-sé dhe me kété ka kryer kundérvajtje nga neni 92, paragrafi 1 nén paragrafi 1.1
dhe 1.3 i Ligjit Nr. 06/L-082 pér Mbrojtjen e té Dhénave Personale.

Me réndési té theksohet, se Agjencia pér Informim dhe Privatési edhe pas kérkesés drejtuar
Komunés sé Gjakovés pér té caktuar Zyrtarin pér Mbrojtjen e té¢ Dhénave Personale, caktimi i té
cilit &shté obligim ligjor sipas nenit 37, paragrafi 1, nénparagrafi 1.1 t¢ LMDhP-sé, t& njéjtin nuk e
kané marré pér konsiderat dhe nuk kané caktuar njé person pérgjegjés pér mbrojtjen e té dhénave, i

cili do t’1 ndihmonte komunés né dhénien e késhillave dhe instruksioneve me g€llim té zbatimit t&
kritereve té LMDhP-sé.

Agjencia, pér caktimin e vlerés sé gjobés kundérvajtése, ka marré parasysh kriteret e pércaktuara né
nenin 91, paragrafin 1 t¢ LMDhP-s&, me theks té vecanté natyrén, réndésiné dhe kohézgjatjen e
shkeljes, kategoriné e té dhénave personale, numrin e subjekteve té prekura, shkallén e
bashképunimit me Agjencing, masat té cilat jané ndérmarré pas pranimit té informacionit mbi
shkeljen, ményrén se si Agjencia ka ardhur né informacion pér shkeljen, respektimit té akteve té
brendshme, faktin gé kontrolluesi nuk ka pasur shkelje t&é méparshme pérkatése si dhe ¢do faktor
tjetér lehtésues dhe réndues.

Agjencia konsideron se gjoba kundérvajtése e vendosur éshté efektive, gé do té thoté se do té arrijé
géllimin pér té ndéshkuar kontrolluesin pér njé shkelje té till&, dhe si e tillé éshté proporcionale me
shkeljen dhe éshté bindése me géllim gé kontrolluesi né t& ardhmen t’i shmanget sanksioneve t&
tilla, e rrjedhimisht té pérpunojé té dhéna personale né pajtim me ligjin. Objektivi bazé i LMDhP-
sé éshté mbrojtja e té drejtave dhe lirive themelore té personave fiziké, né vecanti té drejtén e
mbrojtjes sé té dhénave personale.

Agjencia pér Informim dhe Privatési, pas inspektimit té kryer dhe shqyrtimit té rastit, vértetimit té
gjendjes faktike dhe legjislacionit né fugi pér mbrojtijen e té dhénave personale, bazuar né
kompetencat e dnéna me Ligjin Nr. 06/L-082 pér Mbrojtjen e té Dhénave Personale, ka vendosur si
né dispozitivin e kétij vendimi.

[Nénshkruar mé daté 14.06.2024]

Zyrtar i Inspektimit

KESHILLE JURIDIKE

Kundér kétij vendimi nuk lejohet ankesa, pala e pakénaqur mund té iniciojé konflikt administrativ
né Gjykatén Themelore né Prishting, Departamenti pér Céshtje Administrative, brenda afatit prej 30
ditésh nga data né té cilén éshté dorézuar vendimi. Inicimi i konfliktit administrativ nuk e ndalon
ekzekutimin e kétij vendimi.

Vendimi i dérgohet:
o Komunés sé Gjakovés,
o Arkivit té Agjencisé.



